
CYFLWYNO CRIST
2 Chwefror

CYFLWYNO CRIST.
(Gŵyl Fair y Canhwyllau)

2 Chwefror
Mae heddiw’n dathlu ddeugain niwrnod ers geni Iesu, pryd yr aeth Mair a Joseff ag ef i’r Deml yn Jerwsalem am fod y gyfraith Lefiaidd yn gofyn i Fair gwblhau ei ‘phuredigaeth’ ar ôl esgor ar blentyn gwryw. Hyd y diwrnod hwn, ni chaniateid iddi gyffwrdd â dim byd sanctaidd na mynd i mewn i’r cysegr. Wrth weld y teulu bendigaid, molodd Simeon Dduw a chymeradwyo’r baban fel ‘goleuni i oleuo’r cenhedloedd’ a rhoes Anna ddiolch am y baban a chyhoeddi mai ef oedd ei Gwaredwr. Arweiniodd y darlun o Grist fel y Goleuni at ddathlu’r goleuni yn trechu’r tywyllwch, ac yn aml bydd canhwyllau’n rhan ganolog o’r dathlu.

Bucheddau’r Saint o Exciting Holiness
gan y Brawd Tristam CSFf
Hwyrol Weddi (noswyl yr Cyflwyno Crist. Testun nas dangosir)
Salm 118
1 Samuel 1.19b-28

Hebreaid 4. 11-16

Colect
27 (Testun a ddangosir)
Ôl Gymun
28 (Testun a ddangosir)

Prif Wasanaeth (Testun a ddangosir)
Malachi 3. 1-5

Salm 24. [1-6,] 7-10

Hebreaid 2. 14-18

Luc 2. 22-40
Ail Wasanaeth (Testun nas dangosir)
Salmau 122; 132

Haggai 2. 1-9

Ioan 2. 18-22
Trydydd Gwasanaeth (Testun nas dangosir)
Salmau 42; 43; 48

Exodus 13. 1-16

Rhufeiniaid 12. 1-5
1984 (Testun nas dangosir)
Tudalen 235
Cedwir pob hawl. Ni ellir atgynhyrchu, na chadw ar system adfer, unrhyw 

ran o’r cyhoeddiad hwn, na’i drosglwyddo mewn unrhyw ddull na thrwy 

unrhyw gyfrwng, electronig, mecanyddol, llungopïo, recordio nac arall, heb ganiatâd ysgrifenedig ymlaen llaw oddi wrth ddeiliad yr hawlfraint priodol, ac eithrio fel y caniateir isod.

Atgynhyrchu:

Gellir storio ac atgynhyrchu’r ddogfen hon i’w defnyddio’n ddi-dâl ar yr amod na werthir mo’r copïau, na chynhyrchir mwy na 500 copi a bod enw’r plwyf, y gadeirlan neu’r sefydliad yn ymddangos ar y clawr blaen neu ar y dudalen gyntaf neu fel pennawd neu droednodyn ar ddalen sengl. Dylid cynnwys y gydnabyddiaeth a ganlyn:
Testun allan o Gair yr Arglwydd 2011 – yr Eglwys yng Nghymru
Hawlfraint     Cyhoeddiadau’r Eglwys yng Nghymru 2011.
Gwybodaeth am ffynonellau:

Hanes y Seintiau o Exciting Holiness Hawlfraint  h  European Province of the Society of Saint Francis 2007.
ISBN – 9781853118067
Colectau a Gweddïau Ôl-Gymun o’r llyfr Y Calendr Newydd a’r Colectau 

Hawlfraint     Corff Cynrychiolwyr yr Eglwys yng Nghymru 2003

ISBN – 1853115495

Salmau Pwyntiedig o’r llyfr Gweddi Ddyddiol
Hawlfraint     Corff Cynrychiolwyr yr Eglwys yng Nghymru 2010

ISBN – 9781853119347

Defnyddiwyd a Salms trwy ganiatâd ddyfyniadau o’r Beibl Cymraeg Newydd a’r Beibl Cymraeg Newydd Diwygiedig 2004     Cymdeithas (Brydeinig a Thramor) y Beibl. Cedwir pob hawl.
Colect 27
Llyfr Gweddi 1984

Hollalluog a byth fywiol Dduw, megis ar y dydd hwn y cyflwynwyd dy unig-anedig Fab yn y deml yn sylwedd ein cnawd, erfyniwn yn ostyngedig ar i’th Fawredd felly ein cyflwyno ninnau â chalonnau pur a glân; trwy yr un Iesu Grist ein Harglwydd.

Cyfoes
Hollalluog a bythfywiol Dduw,

sy’n gwisgo mawredd,

y cyflwynwyd dy annwyl Fab

y dydd hwn yn y Deml,

yn sylwedd ein cnawd:

caniatâ i ninnau gael ein cyflwyno i ti

â chalonnau pur a glân,

gan dy Fab Iesu Grist ein Harglwydd,

sy’n fyw ac yn teyrnasu gyda thi,

yn undod yr Ysbryd Glân,

yn un Duw, yn awr ac am byth.

Ôl Gymun 28
Arglwydd, cyflawnaist obaith Simeon ac Anna,

a gafodd fyw i groesawu’r Meseia:

bydded i ni, a dderbyniodd y rhoddion hyn sydd y tu hwnt i eiriau,

baratoi i gyfarfod â Christ Iesu pan ddaw

i’n dwyn i fywyd tragwyddol,

oherwydd y mae’n fyw ac yn teyrnasu, yn awr a hyd byth.

Malachi 3. 1-5

"Wele fi'n anfon fy nghennad i baratoi fy ffordd o'm blaen; ac yn sydyn fe ddaw'r Arglwydd yr ydych yn ei geisio i mewn i'w deml; y mae cennad y cyfamod yr ydych yn hoff ohono yn dod," medd ARGLWYDD y Lluoedd. Pwy a all ddal dydd ei ddyfodiad, a phwy a saif pan ymddengys? Y mae fel tân coethydd ac fel sebon golchydd. Fe eistedd i lawr fel un yn coethi a phuro arian, ac fe bura feibion Lefi a'u coethi fel aur ac arian, er mwyn iddynt fod yn addas i ddwyn offrymau i'r ARGLWYDD. Yna bydd offrwm Jwda a Jerwsalem yn hyfrydwch i'r ARGLWYDD, fel yn y dyddiau gynt a'r blynyddoedd a fu. "Yna nesâf atoch i farn, yn dyst parod yn erbyn dewiniaid a godinebwyr; yn erbyn y rhai sy'n tyngu'n gelwyddog; yn erbyn y rhai sy'n gorthrymu'r gwas cyflog, y weddw a'r amddifad; yn erbyn y rhai sy'n gwthio'r estron o'r neilltu, ac nad ydynt yn fy ofni i," medd ARGLWYDD y Lluoedd. 

Salm 24. [1-6,] 7-10

Testun Beiblaidd

[1-6]

Eiddo'r ARGLWYDD yw'r ddaear a'i llawnder, y byd a'r rhai sy'n byw ynddo; oherwydd ef a'i sylfaenodd ar y moroedd a'i sefydlu ar yr afonydd. Pwy a esgyn i fynydd yr ARGLWYDD a phwy a saif yn ei le sanctaidd? Y glân ei ddwylo a'r pur o galon, yr un sydd heb osod ei feddwl ar dwyll a heb dyngu'n gelwyddog. Fe dderbyn fendith gan yr ARGLWYDD a chyfiawnder gan Dduw ei iachawdwriaeth. Dyma'r genhedlaeth sy'n ei geisio, sy'n ceisio wyneb Duw Jacob.
7-10
Codwch eich pennau, O byrth! Ymddyrchefwch, O ddrysau tragwyddol! i frenin y gogoniant ddod i mewn. Pwy yw'r brenin gogoniant hwn? Yr ARGLWYDD, cryf a chadarn, yr ARGLWYDD, cadarn mewn rhyfel. Codwch eich pennau, O byrth! Ymddyrchefwch, O ddrysau tragwyddol! i frenin y gogoniant ddod i mewn. Pwy yw'r brenin gogoniant hwn? ARGLWYDD y Lluoedd, ef yw brenin y gogoniant.

Salm Pwyntiedig

[1-6]

Eiddo’r Arglwydd yw’r / ddaear • a’i / llawnder :

y byd a’r / rhai sy’n / byw – / ynddo;

Oherwydd ef a’i sylfaenodd / ar y / moroedd :

a’i se/fydlu / ar yr • a/fonydd.

Pwy a esgyn i / fynydd • yr / Arglwydd :

a phwy a / saif • yn ei / le – / sanctaidd?

Y glân ei ddwylo a’r / pur o / galon :

yr un sydd heb osod ei feddwl ar dwyll •


a / heb – / dyngu’n • gel/wyddog.

Fe dderbyn fendith / gan yr / Arglwydd :

a chyfiawnder gan / Dduw ei / iachaw/dwriaeth.

Dyma’r genhedlaeth / sy’n ei / geisio :

sy’n / ceisio / wyneb • Duw / Jacob.
7-10
Codwch eich pennau, O byrth! •


Ymddyrchefwch, O / ddrysau • tra/gwyddol :

i frenin y go/goniant / ddod i / mewn.

Pwy yw’r brenin go/goniant / hwn? :

Yr Arglwydd, cryf a chadarn •


yr / Arglwydd / cadarn • mewn / rhyfel.

Codwch eich pennau, O byrth! •


Ymddyrchefwch, O / ddrysau • tra/gwyddol :

i frenin y go/goniant / ddod i / mewn.

Pwy yw’r brenin go/goniant / hwn? :

Arglwydd y Lluoedd • ef / yw / brenin • y go/goniant.

Hebreaid 2. 14-18

Felly, gan fod y plant yn cydgyfranogi o'r un cig a gwaed, y mae yntau, yr un modd, wedi cyfranogi o'r cig a gwaed hwnnw, er mwyn iddo, trwy farwolaeth, ddiddymu'r hwn sydd â grym dros farwolaeth, sef y diafol, a rhyddhau'r rheini oll oedd, trwy ofn marwolaeth, wedi eu dal mewn caethiwed ar hyd eu hoes. Yn sicr, gafael y mae yn nisgynyddion Abraham ac nid mewn angylion. Am hynny, yr oedd yn rhaid iddo, ym mhob peth, gael ei wneud yn debyg i'w berthnasau, er mwyn iddo fod yn archoffeiriad tosturiol a ffyddlon, gerbron Duw, i fod yn aberth cymod dros bechodau'r bobl. Oherwydd, am iddo ef ei hun ddioddef a chael ei demtio, y mae'n gallu cynorthwyo'r rhai sydd yn cael eu temtio. 

Luc 2. 22-40

Pan ddaeth amser eu puredigaeth yn ôl Cyfraith Moses, cymerodd ei rieni ef i fyny i Jerwsalem i'w gyflwyno i'r Arglwydd, yn unol â'r hyn sydd wedi ei ysgrifennu yng Nghyfraith yr Arglwydd: "Pob gwryw cyntafanedig, fe'i gelwir yn sanctaidd i'r Arglwydd"; ac i roi offrwm yn unol â'r hyn sydd wedi ei ddweud yng Nghyfraith yr Arglwydd: "Pâr o durturod neu ddau gyw colomen." Yn awr yr oedd dyn yn Jerwsalem o'r enw Simeon; dyn cyfiawn a duwiol oedd hwn, yn disgwyl am ddiddanwch Israel; ac yr oedd yr Ysbryd Glân arno. Yr oedd wedi cael datguddiad gan yr Ysbryd Glân na welai farwolaeth cyn gweld Meseia'r Arglwydd. Daeth i'r deml dan arweiniad yr Ysbryd; a phan ddaeth y rhieni â'r plentyn Iesu i mewn, i wneud ynglŷn ag ef yn unol ag arfer y Gyfraith, cymerodd Simeon ef i'w freichiau a bendithiodd Dduw gan ddweud: "Yn awr yr wyt yn gollwng dy was yn rhydd, O Arglwydd, mewn tangnefedd yn unol â'th air; oherwydd y mae fy llygaid wedi gweld dy iachawdwriaeth, a ddarperaist yng ngŵydd yr holl bobloedd: goleuni i fod yn ddatguddiad i'r Cenhedloedd ac yn ogoniant i'th bobl Israel." Yr oedd ei dad a'i fam yn rhyfeddu at y pethau oedd yn cael eu dweud amdano. Yna bendithiodd Simeon hwy, a dywedodd wrth Fair ei fam, "Wele, gosodwyd hwn er cwymp a chyfodiad llawer yn Israel, ac i fod yn arwydd a wrthwynebir; a thithau, trywenir dy enaid di gan gleddyf; felly y datguddir meddyliau calonnau lawer." Yr oedd proffwydes hefyd, Anna merch Phanuel o lwyth Aser. Yr oedd hon yn oedrannus iawn, wedi byw saith mlynedd gyda'i gŵr ar ôl priodi, ac wedi parhau'n weddw nes ei bod yn awr yn bedair a phedwar ugain oed. Ni byddai byth yn ymadael â'r deml, ond yn addoli gan ymprydio a gweddïo ddydd a nos. A'r awr honno safodd hi gerllaw a moli Duw, a llefaru am y plentyn wrth bawb oedd yn disgwyl rhyddhad Jerwsalem. Wedi iddynt gyflawni popeth yn unol â Chyfraith yr Arglwydd, dychwelsant i Galilea, i Nasareth eu tref eu hunain. Yr oedd y plentyn yn tyfu yn gryf ac yn llawn doethineb; ac yr oedd ffafr Duw arno. 

Yr Eglwys yng Nghymru: Gair yr Arglwydd 2011.

Hawlfraint     Cyhoeddiadau’r Eglwys yng Nghymru 2011.
Yr Eglwys yng Nghymru: Gair yr Arglwydd 2011.

Hawlfraint     Cyhoeddiadau’r Eglwys yng Nghymru 2011.

